
Sun na roda bel sentà, ciantan y s’la sciblan,
va ncantëur n pitl mut debota y datrai plan,
dant na cësta y dossù n ceston, nscila iel samà,
canche n l vëij nscila po’ san bel’ ulache l va.

Ref.:
N pitl mut d’antidles, for cuntënt y bel turont,
cun n cëst de chiena iel da udëi per mez l mond.

D’inviern ne but’la nia drë, po’ stal te stua al ciaut,
ajache cun la roda ne po’l nia fé n gran saut;
d’ansciuda po’ pernanch’ la va, ch’ l vën n pue’ tarënt,
la roda sota l cul y tres, po’ iel inò cuntënt.




